
RHAN 4

Cyfrifon pensiwn

PENNOD 5
Cyfrif aelod actif

Cymhwyso’r Bennod

39.—(1) Mae’r Bennod hon yn gymwys mewn perthynas & chyfnod di-dor o wasanaeth
pensiynadwy o dan y cynllun hwn.

(2) Ynachos person sy’n aelod actif o’r cynllun hwn mewn perthynas & dau neu ragor o gyfnodau
di-dor o wasanaeth pensiynadwy yr un pryd, mae’r Bennod hon yn gymwys ar wahan mewn perthyna
a phob un o’r cyfnodau hynny o wasanaeth.

Sefydlu cyfrif aelod actif

40.—(1) Rhaid i’r rheolwr cynllun sefydlu cyfrif pensiwn ar gyfer aclod sydd mewn gwasanaeth
pensiynadwy o’r diwrnod y mae’r aclod yn dechrau mewn gwasanaeth pensiynadwy.

(2) At ddibenion y Rheoliadau hyn, cyfeirir at gyfrif a sefydlwyd o dan baragraff (1) fel cyfrif
aelod actif.

Derbyn taliad gwerth trosglwyddiad

41.—(1) Mae’r rheoliad hwn yn gymwys os ceir taliad gwerth trosglwyddiad gan gynllun
pensiwn arall (ac eithrio cynllun cysylltiedig) mewn perthynas ag aelod actif o’r cynllun hwn.

(2) Ar 0l cael y taliad gwerth trosglwyddiad, rhaid i’r rheolwr cynllun gredydu cyfrif yr aelod
actif gyda’r swm o bensiwn a drosglwyddwyd, a gyfrifir o dan reoliad 152(2) (swm pensiwn a
drosglwyddir).

Derbyn taliad gwerth trosglwyddiad clwb

42.—(1) Mae’r rheoliad hwn yn gymwys os ceir taliad gwerth trosglwyddiad clwb gan gynllun
clwb arall mewn perthynas ag aelod actif o’r cynllun hwn.

(2) Ar 6l cael y taliad gwerth trosglwyddiad clwb, rhaid i’r rheolwr cynllun gredydu cyfrif yr
aclod actif gyda’r swm o bensiwn enilledig trosglwyddiad clwb, a gyfrifir o dan reoliad 154(2) (swm
pensiwn enilledig trosglwyddiad clwb).

Swm y pensiwn ar gyfer blwyddyn gynllun

43.—(1) Mae’r rheoliad hwn yn gymwys mewn perthynas a phob blwyddyn gynllun pan fo cyfrif
aelod actif ar agor.

(2) Rhaid i’r cyfrif aelod actif bennu swm—
(a) y pensiwn enilledig (os oes un) am y flwyddyn gynllun;
(b) y pensiwn trosglwyddedig (os oes un) am y flwyddyn gynllun; ac

(c) y pensiwn enilledig trosglwyddiad clwb (os oes un), gan bob cynllun sy’n anfon, am y
flwyddyn gynllun.

(3) Y swm yw—

(a) ar gyfer pensiwn enilledig, 1/61.4fed o’r tal pensiynadwy a gafodd yr aclod am y flwyddyn
honno mewn cysylltiad a’r gyflogaeth gynllun y sefydlwyd cyfrif yr aclod hwnnw ar ei
chyfer;

(b) ar gyfer pensiwn enilledig, 1/61.4fed o dal pensiynadwy tybiedig yr aelod am y flwyddyn
gynllun pan fo’r aelod yn talu’r cyfraniadau sy’n ofynnol gan—

(1) paragraffau (3) a (4) o reoliad 120 (cyfraniadau yn ystod absenoldeb o’r gwaith
oherwydd anghydfod undebol neu absenoldeb awdurdodedig di-dal),

(i1) paragraff (1) o reoliad 121 (cyfraniadau yn ystod absenoldeb o’r gwaith ar
absenoldeb gwasanaeth lluoedd wrth gefn),

(iii) paragraff (3) o reoliad 122 (cyfraniadau yn ystod absenoldeb cysylltiedig &
phlentyn);

(c) ar gyfer pensiwn enilledig, 1/61.4fed o dal pensiynadwy tybiedig yr aeclod yn ystod
absenoldeb yr aclod oherwydd salwch neu anaf, am y cyfnod y telir y cyfraniadau mewn
cysylltiad ag ef gan yr aelod, sy’n ofynnol gan baragraft (2) o reoliad 120 (cyfraniadau yn
ystod absenoldeb o’r gwaith oherwydd salwch neu anaf);

(d) ar gyfer pensiwn enilledig, 1/61.4fed o dal pensiynadwy tybiedig yr aelod tra bo’r aelod ar
absenoldeb mabwysiadu arferol, absenoldeb mamolaeth arferol neu absenoldeb tadolaeth;

(e) ar gyfer pensiwn trosglwyddedig, y swm y mae gan yr aelod hawl i’w gyfrif o dan reoliad
152(2) (swm pensiwn a drosglwyddir) am y flwyddyn honno; ac

(f) ar gyfer pensiwn enilledig trosglwyddiad clwb, swm yr holl werthoedd trosglwyddiad
clwb a gafwyd mewn perthynas a’r aelod yn ystod y flwyddyn honno fel y’i cyfrifir o dan
reoliad 154(2) (swm pensiwn enilledig trosglwyddiad clwb).

Balans agoriadol, addasiad mynegai ac ychwanegiad oedran

44.—(1) Mae’r rheoliad hwn yn gymwys mewn perthynas a phob blwyddyn gynllun pan fo cyfrif
aelod actif ar agor ac eithrio’r flwyddyn gynllun y sefydlwyd y cyfrif hwnnw ynddi.

(2) Rhaid i’r cyfrif aelod actif bennu—

(a) balans agoriadol y pensiwn enilledig ar gyfer y flwyddyn gynllun a’r addasiad mynegai
ar gyfer y balans agoriadol hwnnw ac, os yw’n gymwys, yr ychwanegiad oedran a
ddyfarnwyd ar ddechrau’r flwyddyn gynllun;

(b) balans agoriadol y pensiwn enilledig trosglwyddiad clwb (os oedd un) ar gyfer y flwyddyn
gynllun a’r addasiad mynegai ar gyfer y balans agoriadol hwnnw ac, os yw’n gymwys, yr
ychwanegiad oedran a ddyfarnwyd ar ddechrau’r flwyddyn gynllun;

(c) balans agoriadol y pensiwn a drosglwyddwyd (os oedd un) ar gyfer y flwyddyn gynllun
a’r addasiad mynegai ar gyfer y balans agoriadol hwnnw ac, os yw’'n gymwys, yr
ychwanegiad oedran a ddyfarnwyd ar ddechrau’r flwyddyn gynllun.

(3) Yny Rheoliadau hyn—

ystyr “balans agoriadol” (“opening balance”) mewn perthynas a disgrifiad o bensiwn, ac
eithrio pensiwn ychwanegol, yw—

(a) ynachosy flwyddyn gynllun sy’n dilyn yn union ar 6l y flwyddyn gynllun y sefydlwyd
cyfrif yr aelod actif ynddi, swm y pensiwn hwnnw am y flwyddyn gynllun flaenorol, fel
y’i pennid ar ddiwedd y flwyddyn gynllun honno; a

(b) yn achos unrhyw flwyddyn gynllun ddilynol, cyfanswm y symiau canlynol—

(i) balans agoriadol y pensiwn hwnnw am y flwyddyn gynllun flaenorol a’r addasiad
mynegai ar gyfer y balans agoriadol hwnnw,

(i) swmy pensiwn hwnnw am y flwyddyn gynllun flaenorol fel y’i pennid ar ddiwedd
y flwyddyn gynllun flaenorol honno, a

(i) os yw’n gymwys, yr ychwanegiad oedran a ddyfarnwyd ar ddechrau’r flwyddyn
gynllun flaenorol.

Dyfarniad afiechyd sy’n peidio 4 bod yn daladwy

45.—(1) Mae’r rheoliad hwn yn gymwys pan fo dyfarniad afiechyd yn peidio 4 bod yn daladwy
i berson o dan reoliad 78 (canlyniadau adolygu) a’r aelod-bensiynwr yn dychwelyd i wasanaeth
pensiynadwy.

(2) Rhaid i’r rtheolwr cynllun—
(a) cau’r cyfrif ymddeol;

(b) ailsefydlu’r cyfrif aelod actif a’i gredydu 4 swm hafal i’r gyfradd flynyddol o bensiwn
afiechyd haen isaf a oedd yn daladwy pan wnaed y dyfarniad afiechyd gyntaf; ac

(c) gwneud cofnodion yn y cyfrif aelod actif fel pe bai’r aelod, yn ystod y bwlch yn y
gwasanaeth pensiynadwy—

(1) wedi bod mewn gwasanaeth pensiynadwy o dan y cynllun hwn, ond

(i1) heb gael unrhyw dal pensiynadwy.

Cau ac ailsefydlu cyfrif aelod actif

46.—(1) Rhaid i’r rheolwr cynllun gau cyfrif aelod actif mewn perthynas a chyfnod o wasanaeth
pan fo’r rheolwr cynllun yn sefydlu, mewn perthynas &’r cyfnod o wasanaeth hwnnw—

(a) cyfrif aelod gohiriedig o dan Bennod 7 (cyfrif aelod gohiriedig); neu
(b) cyfrif ymddeol o dan Bennod 8 (cyfrif ymddeol).

(2) Rhaid i’r rheolwr cynllun ailsefydlu cyfrif aelod actif o dan y Bennod hon os yw’r rheolwr
cynllun yn cau cyfrif aelod gohiriedig o dan Bennod 7.

(3) Pan fo gan aelod actif fwy nag un cyfrif aelod actif ac yn peidio & bod mewn gwasanaeth
pensiynadwy mewn cysylltiad & gwasanaeth mewn un cyflogaeth gynllun, a hynny pan nad oedd
ganddo wasanaeth cymwys am gyfnod o dri mis mewn cysylltiad &’r cyfrif hwnnw, rhaid cau’r cyfrif
aclod actif ar gyfer y gyflogaeth honno, a chyfuno’r buddion sydd yn y cyfrif hwnnw a’r cyfrif aclod
actif arall.

(4) Os bydd gan yr aelod actif fwy nag un cyfrif aelod actif ar 6l cau’r cyfrif a grybwyllir ym
mharagraff (3), caiff yr aclod ddewis y cyfrif aclod actif y mae’r buddion o’r cyfrif a gaeir i’w cyfuno
ag ef.

(5) Os yw’r aelod actif yn methu & gwneud y dewis a grybwyllir ym mbharagraft (4), caiff y
rheolwr cynllun ddewis y cyfrif aelod actif y mae’r buddion o’r cyfrif a gaeir i’'w cyfuno ag ef.



